भारत सरकार
सड़क परिवहन और राजमार्ग मंत्रालय
राज्‍य सभा
अतारांकित प्रश्‍न सं. 1534
सोमवार, 24 दिसम्‍बर, 2018/3 पौष, 1940 (शक)

सार्वजनिक वाहनों में वाहन के स्थान का पता लगाने वाला यंत्र लगाया जाना
1534. डा॰ शशिकला पुष्पा रामास्वामीः
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या सरकार यात्रियों विशेषकर महिला यात्रियों की सुरक्षा सुनिश्चित करने के लिए सार्वजनिक सेवा में कार्यरत सभी नए वाहनों में आपातकालीन बटन के साथ वाहन के स्थान का पता लगाने वाले यंत्र को लगाने के प्रावधान को अनिवार्य करने पर विचार कर रही है;

(ख) यदि हां, तो तत्संबंधी ब्यौरा क्या है;

(ग) क्या सार्वजनिक सेवा में कार्यरत सभी पुराने वाहनों को ‘पैनिक बटन’ समेत वाहन के स्थान का पता लगाने वाले यंत्र को लगाए जाने से पूरी तरह से छूट दी गई है; और
(घ) यदि हां, तो इसके क्या कारण हैं?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)

(क) एवं (ख):
जी, हां। मंत्रालय ने का.आ. 5454 (अ), दिनांकित 25 अक्‍टूबर, 2018 को अधिसूचित किया है जिसमें दुपहिया वाहनों, ई-रिक्शा, तीन पहिया वाहनों और 31 दिसंबर, 2018 के पश्‍चात पंजीकृत परिवहन वाहनों जिनके लिए मोटर यान अधिनियम, 1988 के तहत परमिट अपेक्षित नहीं है, को छोड़कर नए सार्वजनिक सेवा वाहनों में वाहन लोकेशन ट्रैकिंग डिवाइस और एक या अधिक आपातकालीन बटन का प्रावधान अनिवार्य किया जाएगा।
 

(ग) एवं (घ):
मंत्रालय की अधिसूचना का.आ. 5454 (अ), दिनांकित 25 अक्टूबर, 2018 के अनुसार, 31 दिसंबर, 2018 तक पंजीकृत वाहनों के लिए संबंधित राज्य या संघ राज्‍य क्षेत्र की सरकार अपने संबंधित राज्य या संघ राज्‍य क्षेत्र में आवश्यकताओं के अनुपालन की तारीख को अधिसूचित कर सकती है।
*****
